«Отбасында және қоғамда тәрбиелік ортаны қалыптастыру: 

білім беру үрдісіне қатысушылардың көзқарасы мен ұстанымы» 
жалпы қалалық ата-аналар конференциясын өткізудің қорытындысы бойынша ұсыныстар
Қазақстан Республикасының Президенті Н.А.Назарбаевтың "Қазақстан дағдарыстан кейінгі әлемде: болашаққа интеллектуалды серпін" дәрісінде белгіленген "Зияткерлік ұлт - 2020" атты жоба бағытының бірі еліміздің білім беру жүйесіндегі серпін болып табылады. Бәсекеге қабілетті білім беру өмірдің барлық салаларындағы жаһандық өзгерістерді ескере отырып ұйымдастырылған жаңа әлемнің құндылықтарынан құрылуы тиіс. Осыған байланысты білім беру ұйымдарымен корпоративтік басқаруға жаңа көзқарастар әзірлеп, мектепті дамытуда демократиялық институттардың рөлін күшейту, білім беру үрдісіне қатысушылардың өмірі мен қызметін, оқу-тәрбие сапасын жақсарту қажет. 
Балалар мен оқушы жастарға білім беру мен тәрбиелеудің мемлекеттік саясатын іске асыру, білім беруді дамытуға мемлекеттік-қоғамдық басқару ресурсының тиімділігін арттыру, сондай-ақ мұғалімнің, білім беру мекемесінің беделін арттыру мақсатында білім беру бөлімі жанынан Ата-аналар қауымының кеңесі құрылған.
Мемлекеттік саясатты жүзеге асыруға белсенді қатысуға Ата-аналар қауымын тарту үшін білім беру саласында ата-аналар қауымының қалалық конференциясы өткізілді. Конференцияның жұмыс барысында мектеп және ата-аналар қауымының: қаладағы Ата-аналар қауымы кеңесінің, Қамқоршылық кеңестердің, ата-аналар комитеттерінің, әкелер кеңестері мен басқа да ата-аналар бірлестіктерінің және Түлектер қауымдастығының ынтымақтастығы, олардың құрылымын қалыптастыру жолымен сапалы білім беруді қамтамасыз ету мәселелерінде білім беру ұйымдарымен басқаруға қоғамды тарту қажеттілігіне байланысты мәселелер қаралды; Ата-аналар қауымының қалалық кеңесінің жобасы таныстырылды; білім беру ұйымдары және ата-аналар қауымының өзара іс-қимылының негізгі мәселелері бойынша баяндамалар тыңдалды. 
Жоғарыда айтылғандарды қорыта келе конференция ҰСЫНАДЫ:
Мемлекеттік органдар мен қоғамдық ұйымдарға:

- Отбасы және мектептің тиімді өзара іс-қимылын қамтамасыз ету, өмірлік қиын жағдайда қалған балалар мен отбасыларға көмек көрсету және оларды әлеуметтік бейімдеу, мұғалімдерді, оқушылар мен ата-аналарды құқықтық қорғау мәселелерінде қоғамның, мемлекеттік органдардың, отбасы мен мектептердің күші біріктірілсін;
- Бірлескен іс-шаралар өткізу арқылы "Қауіпсіз бағдар", "Берекелі отбасы-берекелі балалық шақ", "Балаларды бірге қорғаймыз!" атты қалалық жобаларды жүзеге асыруға қатысу қамтамасыз етілсін.
Білім беру ұйымдарының Ата-аналар қауымы кеңестеріне (Қамқоршылық кеңестеріне, ата-аналар комитеттеріне, Әкелер кеңестеріне және т.б.):
- балалардың қауіпсіздігі үшін жағдай жасау, денсаулықты сақтау және нығайту, балалармен жүргізілетін алдын алу жұмыстарына белсенді қатысу мәселелерінде білім беру мекемелерімен ынтымақтастық жасалсын.

- мектеппен, басқа мектеп ұйымдарымен (Алдын алу кеңесі, ата-аналар комитеті, Аналар кеңесі және т. б.), ЖӨБК-10 жергілікті өзін-өзі басқару комитетімен, УПП 16 учаскелік полиция пунктімен ынтымақтастығы арқылы құқық бұзушылықтарды ескерту бойынша алдын алу жұмыстарының жүйесі құрылсын;

- көптеген әкелер мектептің оқу-тәрбие үрдісіне, оның ішінде тұрмысы қолайсыз отбасылар бойынша психолог және кәмелетке толмағандардың ісі жөніндегі инспектормен бірлесіп рейдтер ұйымдастыруға тартылсын; 
- оқушылармен тікелей жұмыс жүргізілсін (пробациялау, бейімдеу, білім деңгейін арттыру, бос уақытты ұйымдастыру бойынша жұмыс, құқықтық және психологиялық көмек) және т. б. 
Ата-аналарға:

- Тәрбие тәсілдері, балаға қойылатын талаптардың кезектілігі, оны әр түрлі жағдайларда қолдау үшін өзіндік жауапкершілік арттырылсын; референттік және «әлеуметтік-маңызды» ересектерге деген сенім шеңбері қалыптастырылсын;
- Отбасында балалардың қауіпсіздігі мен толыққанды дамуына және өзіндік беделді қолдауға ықпал ететін жайлы орта құрып, балалармен бірлескен жұмыс ұйымдастырылсын;

- Бос уақытты пайдалы ұйымдастыруға, сапалы білім алуға балалар мен жасөспірімдерді ынталандыру;

- Балалардың өз оқу нәтижесі үшін жауапкершілігін қалыптастыру.

Білім беру мекемелерінің басшыларына:
- Проблемалық жағдайлар мен мәселелерді шешу кезінде балалар мен жасөспірімдердің жеке ерекшеліктерін ескере отырып, сапалы білім беруге қол жеткізуде отбасы мен мектептің тығыз ынтымақтастығы жүзеге асырылсын. 
- Оқу қызметін және бос уақытты ыңғайлы әрі қауіпсіз жүзеге асыруды қамтамасыз ету мәселелері бойынша ата-аналардың қоғамдық бірлестіктерімен, оқушылардың отбасыларымен тығыз ынтымақтастық жасалсын.  
- Білім беру үрдісінің қатысушылары үшін ыңғайлы да қауіпсіз жағдай жасалсын.
Әлеуметтік-психологиялық қызметтерге, сынып жетекшілеріне, пән мұғалімдеріне:

- Жолда жүру ережелерін, салауатты өмір салтын қалыптастыру, өртке қарсы қауіпсіздікті меңгеру және т. б. бойынша жүйелі жұмыс жүргізілсін.
- Әр түрлі әдістерді пайдалана отырып, соның ішінде, ата-аналарға консультациялық және балаларға психологиялық-педагогикалық көмек көрсете отырып, отбасылық психотерапия, тәуекел тобының оқушылары тұратын отбасылардың белсенді патронажы, мектептердің шағын аудандарында Жергілікті полиция қызметінің кәмелетке толмағандардың ісі жөніндегі бөлімше өкілдерімен бірлескен жұмыс жүзеге асырылсын.
Білім беру бөліміне:
- Конференция материалдарын жинақтап қорытылсын және білім беру мекемелерінде келешекте пайдалану үшін қолданылсын;
- Тәрбие жұмысының тиімділігін арттыруға бағытталған іс-шаралар жүйесі пысықталсын.
- Білім беру бөлімінің сайтында «Отбасында және қоғамда тәрбиелік ортаны қалыптастыру: білім беру үрдісіне қатысушылардың көзқарасы мен ұстанымы» мәселесі бойынша  материалдар және конференциялар орналастырылсын.
Ата-аналар қауымының кеңесі
Өскемен қаласының білім беру бөлімі 

